
					Prawfddarllenwyd y dudalen hon


Treidddiai i mewn trwyddo 'mhell

I bybyr lawr y babell;

Syrthiai'r gelyn, dremyn drwg,

Yn gelain yn ei golwg:

Felly Jael i'r Israeliaid

Wrth gefn yn gynhorthwy gaid.



Yn llon rwydd allan yr aeth—i roddi

Gwireddawl hysbysiaeth

Didwyll i'r llyw da odiaeth,

A rhin wech o'r hyn a wnaeth.



"Dyred," ebe Jael dirion—wrth Barac,

Araith bur heddychlon,

"Gwel, rhoes i, fe glywir son,—lem driniaeth,

Hyd farwolaeth, i lyw dy frau alon. "



Dyna y dydd dedwydd, da,

Siriol, gwnaed bråd Sisera;

A'r hen Jabin, flin ei floedd,

Faedd annwfn, a'i fyddinoedd,

Lurguniwyd, luchiwyd i lawr

Darfu eu rhyfyg dirfawr.











CAN DEBORA A BARAC






Yna Debora anwyl,

A'i hysbryd mewn hyfryd hwyl,

A Barac lân, seirian sant,

Gwiw, nawsaidd, gydganasant

Bur eirioes ber arwyrain,

Nefolgar, gysongar sain;

